
এনক আর্ডেন।
৩৩





পুরস্কার লভ তুমি জগদীশ পাশে

সুখকর দ্রব্য কিছু আমার অধিক।

ভালবাসা দুই বার না—জানি কেমন!

দিতে পারি কখনো কি সেই ভালবাসা,

এনকে দিয়েছি যাহা; অসম্ভব কথা!

একি জিজ্ঞাসিছ তুমি!” কহিল ফিলিপ,—

“পরিতৃপ্ত হব আমি পাইলে কিঞ্চিৎ

অল্প ভালবাসা এনকের তুলনায়।”
কতই সন্ত্রস্ত এনি উচ্চকণ্ঠে কহে,—

“হে প্রিয় ফিলিপ! করহ অপেক্ষা অল্প;

আসে যদি এনক আমার! নাই আশা

আসিবার তার! তবু করহ অপেক্ষা

বর্ষ এক! এক বর্ষ—বেশী দিন নয়;

এক বর্ষে হইব অভিজ্ঞ সুনিশ্চয়;

করহ অপেক্ষা কিছু।” কহিল ফিলিপ

ভগ্নস্বরে,—“কাটায়েছি সারাটি জীবন

এই অপেক্ষায় এনি! করিতে পারিব

আরো অপেক্ষা কিঞ্চিৎ।” কান্দিয়া কহিলা

বালা,—“না-না, বাধ্য আমি তোমার নিকটে!

পাইবে প্রতিজ্ঞা মম, দেখি বরষেক।

